
پێـــم وا نییـــە ناوێـــك لـــەوە دروســـتتر هەبێـــت، بـــەو پیشـــانگا 
هاوبەشـــەی بڵێیـــن كـــە رۆژی 2018/8/1 لـــە )گەلەریـــی 
ـــلێمانی  ـــی س ـــۆ هونەرمەندان ـــنەدا ب ـــاری س ـــە ش ـــار( ل دی
و ســـنە كرایـــەوە. بـــەدەر لـــەوەی پیشـــانگاكە گوتـــاری 
جوانـــی شـــێوەكارانی باشـــوور و رۆژهەڵاتـــی پێكـــەوە، 
لـــە یـــەك هـــۆڵ و لـــە یـــەك كاتـــدا، خســـتەڕوو، پێـــم وایـــە 
ئـــەم پیشـــانگایە نوێنەرایەتیـــی ترۆپكـــی ســـتاتیكای 
پایتەختـــی  دوو  هونەرمەندانـــی  دەكات،  كوردســـتان 
گرنـــگ و كاریگـــەری هونـــەر، دوو كانـــگای ســـەرەكیی 
بەرهەمهێنانـــی كولتـــووری كوردســـتانی، خســـتەڕوو. 
ـــە ئاســـتی  ـــان تەنیـــا ل ســـنە و ســـلێمانی نـــەك هـــەر یەكەی
رۆژهـــەڵات و باشـــووری كوردســـتاندا نەخشـــی كارایـــان 
لـــە بـــواری كولتـــوور و هونـــەری كوردســـتاندا هەیـــە، 
هێنانـــی  بەرهـــەم  ناوەنـــدی  شـــارە  دوو  ئـــەم  بەڵكـــوو 
كولتـــوور و هونەرێكـــن، تیشـــك و كاریگەرییەكـــەی بـــە 
خەڵكـــی هونەرخـــواز و شـــەیدای ســـتاتیكا و جوانـــی، لـــە 
سەرانســـەری كوردســـتانی مـــەزن و لـــە هـــەر كوێیەكـــی 
ــت،  ــێ بێـ ــوردی لـ ــرە كـ ــورد و غەیـ ــە كـ ــە كـ ــەم دنیایـ ئـ

دەگات و ئامادەیـــە.
ناوەنـــدی )7رەنگـــە( بارەگاكـــەی لـــە شـــاری ســـلێمانییە، 
بـــە كردنـــەوەی )پیشـــانگای هاوبەشـــی شـــێوەكارانی 
ســـلێمانی و ســـنە( لـــە رۆژهەڵاتـــدا، هەنگاوێكـــی نوێـــی 
نـــاوە بـــە ئاراســـتەی زیاتـــر ئاشـــناكردنی جوانخـــوازی 
بەرهەمـــی  ناســـاندنی  و  كوردســـتان  ســـتاتیكای  و 
شـــێوەكارانی رۆژهـــەڵات و باشـــووری كوردســـتان بـــە 
بینـــەران. لـــە پیشـــانگایەكی لـــەم جۆرەشـــدا، بینـــەر 
كـــە  دەكات،  شـــێوەكاری  بەرهەمێكـــی  چاوەڕوانـــی 
لـــە رووی ســـەنگی هونەرییـــەوە لـــە ترۆپكـــدا بێـــت. 
هـــەردوو شـــارەكە وەك جوگرافیـــا كەوتوونەتـــە گرێژنـــەی 
هونەرســـتانی كوردســـتانەوە، پاشـــخانی مێـــژووی هـــەردوو 

ــتان  ــردووی كوردسـ ــارەكەش دەڵـــێ، دوو پایتەختـــی رابـ شـ
)دەوڵەتـــی ئـــەردەڵان و بابـــان( بـــوون. ئـــەو دوو پایتەختـــەی 
كولتوورێكـــی  و  شارســـتانیەت  كوردســـتان،  و  كـــورد 
كردنـــەوەی  داگیـــر  دوای  هێنـــاوە.  بەرهـــەم  كوردییـــان 
بەرخودانـــی  و  ئەفرانـــدن  رۆحـــی  شـــارەكەش،  هـــەردوو 
هونـــەر و كولتـــووری خۆماڵییـــان تێـــدا خامـــۆش نەبـــووە، 
بەڵكـــوو بوونـــە نموونـــە بـــۆ جـــۆش دان و زینـــدوو راگرتنـــی 
هونـــەر و كولتـــوور لـــە سەرانســـەری كوردســـتانی مـــەزن.
پیشـــانگا  ئـــەو  بەرهەمەكانـــی  كردنـــەوەی  بەســـەر  لـــە 
هاوبەشـــە، بینـــەر دەتوانـــێ چـــڕە وێنەیەكـــی نەخشـــەی 
هونـــەری شـــێوەكاری )بـــە تایبەتـــی نیـــگار( لـــە كوردســـتاندا 
دەســـتەیەكی  پیشـــانگاكە  بەشـــدارانی  بـــكات،  وێنـــا 
ــە  ــارەكە، بـ ــەردوو شـ ــی هـ ــە هونەرمەندانـ ــنن لـ هەمەچەشـ
بـــڕوای مـــن ســـاڵانێكی زۆرە پێشـــەوایەتیی قافڵـــەی 
هونـــەری شـــێوەكاریی كوردســـتان دەكـــەن. هونەرمەندانـــی 
ـــن  ـــی، فەردی ـــدی زیائەدین ـــی، مەه ـــادی زیائەدین وەك )ه
ســـادق ئەییووبـــی، جەمشـــید پـــوورەوازان( لـــە شـــاری 
ســـنە، بەژنـــی یەكجـــار بڵنـــدی دنیـــای شـــێوەكارین، تابلـــۆ 
و پەیكـــەری ئـــەوان لـــە ریـــزی هونـــەری هـــەرە بـــاڵای 
جیهاندایـــە. لـــە سلێمانیشـــەوە 27 هونەرمەنـــدی شـــێوەكار 
بەشـــدارییان لـــەو پیشـــانگا هاوبەشـــەدا كـــرد، بـــۆ نموونـــە 
)عەلـــی جـــۆڵا، عەلـــی كەریـــم، رێبـــوار ســـەعید، ئـــاری 
ئیســـماعیل،  چیمـــەن  میـــرزا،  عەبدولڕەحمـــان  بابـــان، 
كابـــان، مەهابـــاد جەمـــال..  كاروان  محەمـــەد فەتـــاح، 
بەشـــدارانی  لـــە  بەشـــێك  نـــاوی  لێـــرەدا  ئێمـــە  هتـــد(. 
لـــە پرۆژەیەكـــی  پیشـــانگاكەمان وەك مینـــاك هێنـــاوە، 
داهاتوومـــان )ئەگـــەر خـــودا یـــار بێـــت و ســـەر بگرێـــت(، 
بـــە درێـــژی لـــە بـــارەی پیشـــانگاكە و تێكـــڕای بەشـــدارانی 

دەنووســـین.
لـــە جێـــی خۆیدایـــە، ئەگـــەر هەڵوەســـتەیەكی خێـــراش 

ستاتیكای 
ناوجەرگەی كوردستان

لـــە ئاســـت بەرهەمەكانـــی پیشـــانگاكەدا بكەیـــن. قســـە 
كردنـــی مـــن لـــە بـــارەی پیشـــانگاكەوە لـــە دوورەوەیـــە، 
ــنە و  ــە سـ ــوا بچمـ ــۆم نەلـ ــوورەوە بـ ــە باشـ ــن لـ ــە مـ چونكـ
ـــەوەی وێنـــەی تێكـــڕای  ـــە نزیكـــەوە پیشـــانگاكە ببینـــم، ب ل
ئـــەو تابلۆیانەشـــم بـــە دەســـت گەیشـــتن كـــە بـــە نـــاوی 
ســـلێمانییەوە بەشـــداری پیشـــانگاكە بـــوون، ئیـــدی لێـــرەدا 
پتـــر بـــاس لـــە بەرهەمـــی شـــێوەكارانی ســـلێمانی دەكـــەم. 
بەرهەمـــەكان بـــە ســـتایل و شـــێواز و تەكنیكـــی جیاجیـــا 
ــەش،  ــانگایەكی هاوبـ ــەر پیشـ ــوون. وەك هـ ــێ كرابـ جێبەجـ
ــت،  ــێوەكاری دەبینێـ ــی شـ ــە بەرهەمـ ــەبەنگێك لـ ــەر شـ بینـ
كەرەســـتەی  و  شـــێواز  و  تەكنیـــك  هونەرمەنـــدە  هـــەر 
بـــەكار  بەرهەمەكـــەی  ئەفراندنـــی  بـــۆ  جۆربەجـــۆری 
پاشـــخانێكی  و  دیـــد  لـــە  هونەرمەنـــدە  هـــەر  بـــردووە. 
تایبەتـــەوە كاری كـــردووە، بەمـــەش بینـــەر مەودایەكـــی 
ـــەی  ـــاری دیدەییان ـــە ســـتاتیكای گوت ـــی ئاســـۆیی ل فراوان
ـــت، ئەمیـــش نموونەیەكـــی  ـــی ســـلێمانی دەبینێ هونەرمەندان
بەرجەســـتە بـــۆ تێكـــڕای دۆخـــی هونـــەری شـــێوەكاری هـــەم 
لـــەو شـــارەدا، هەمیـــش لـــە تێكـــڕای باشـــووری كوردســـتان، 
دەخاتـــەڕوو. هەڵســـەنگاندنی منـــی بینـــەر بـــۆ تابلـــۆكان 
ـــە زەوق و ســـەلیقەی جوانخوازانـــەی منەوەیـــە،  پەیوەســـت ب
كـــە تـــا چەنـــد چێـــژ لـــەو گوتـــارە جـــوان و دیدەییـــەی 
هونەرمەنـــدان وەردەگـــرم. دنیـــای ســـتاتیكای شـــێوەكاری 
و  كار  هەمەجـــۆر  بـــۆ  ئامێـــزی  بەرینـــە،  دنیایەكـــی 
ئەفرانـــدن كراوەیـــە. لەگـــەڵ ئەوەشـــدا، بەژنـــی داهێنانـــی 
هیـــچ هونەرمەندێكـــی شـــێوەكار، نـــە بـــە لای بینـــەر و 
نـــە بـــە لای رەخنەگـــرەوە، شـــاراوە نییـــە. رەنگـــە زۆر 
بەرهەمـــی شـــێوەكاری هەبـــن بچنـــە خانـــەی ئەزموونـــی 
ــد،  ــتاتیكای هونەربەنـ ــە پێگـــەی سـ ــتن بـ ــە گەیشـ ــەر لـ بـ
ــەر  ــژووی هونـ ــدی مێـ ــە ریزبەنـ ــە دەچێتـ بەرهەمیـــش هەیـ
پیشـــانگا  ئـــەم  )شـــوێنكات(ی خۆیـــەوە.  داهێنانـــی  و 

لـــەو  ســـنەش،  و  ســـلێمانی  هونەرندانـــی  هاوبەشـــەی 
ــت. ــەدەر نابێـ ــایە بـ رێسـ

ــك  ــی رەنـــگ، هەنگاوێـ ــەعید :هەنگاوەكانـ ــار سـ بەختیـ
بـــۆ هونەرێكـــی رەســـەن

ــەر  ــە لەسـ ــەی كـ ــی و كارە هونەرییانـ ــەو چالاكـ زۆرن ئـ
ئاســـتی جیهـــان رۆژانـــە ئەنجـــام دەدرێـــت و پێگـــەو 
بیـــرەوەری  لەنـــاو  دەهێڵـــن  بەجـــێ  قورســـایی خۆیـــان 
بینەرەكانـــی و دەبێتـــە هەنگاوێـــك بـــۆ درووســـتبوونی 
قوتابخانەیـــەك یـــان شـــێوازێك بـــۆ بەشـــێك لەهونەرمەنـــدان 

و ئەوانـــەی هەوادارانـــی كاری هونەریـــن.
ــەوە  ــان تێڕوانینـ ــەو بەهەمـ ــان بیرۆكـ ــەش بەهەمـ 7 رەنگـ
ــە  ــۆ ئەوەیـ ــی بـ ــاوەو كارە بەردەوامەكانـ ــی بنیادنـ كارەكانـ
ــۆ  ــەوە كار بـ ــان پێكـ ــە هەموومـ ــت كـ ــۆن بتوانرێـ ــە چـ كـ
پاڵیـــدا  لـــە  بناغەیـــە بكەیـــن و  ئـــەو  درووســـتكردنی 
شـــانازییەك تۆماربكرێـــت، هـــەر لـــەو دیـــدەوە بیرۆكـــەی 
تاكـــو  درووســـتبوو  پیشـــانگەیە  ئـــەم  درووســـتكردنی 
ئاوێتەیـــەك لـــە شـــێوەكارانی شـــاری ســـنەو ســـلێمانی 
ــەك  ــەوە ئاوێتەیـ ــڵ و رەنگەكانـ ــگای هێـ ــە رێـ ــەوە لـ پێكـ
داهاتوویەكـــی  بتوانیـــن  پێكـــەوە  و  بكەیـــن  درووســـت 

هونەریـــی بـــۆ دیدەكەمـــان بدۆزینـــەوە.
ــی  ــری كاری هاوبەشـ ــەرەتایەكی تـ ــانگەیە سـ ــەم پیشـ ئـ
شـــێوەكارانی ســـلێمانی و شـــاری ســـنەیەو قۆناغێكـــە 
دەكرێـــت لەداهاتـــوودا پێگـــەی كارە هاوبەشـــەكان فراوانتـــر 
كارە  و  خۆمـــان  ئـــەوەی  بـــۆ  بـــكات  دەوڵەمەندتـــر  و 
هونەرییەكانمـــان ببینـــە یـــەك جەســـتەو یـــەك رۆحـــی 

هاوبـــەش.
ئـــەو  هەمـــوو  و  دیـــار  گەلەریـــی  بـــۆ  ســـوپاس 
ــتنی  ــۆ سەرخسـ ــوون بـ ــاوكار بـ ــە هـ ــتانەی كـ خۆشەویسـ
شـــێوەكارە  بـــۆ هەمـــوو  ســـوپاس  پیشـــانگەیەك،  ئـــەم 

بەشـــداربووەكان.

تاریق كارێزی

بۆ نواندن سوودم لە 
راگەیاندن وەرگرت

و  ئوســـترالی  ئەكتـــەری  كیدمانـــی  نیكـــۆڵ 
ئەســـتێرەی ناســـراوی هۆڵیۆد نهێنییەكی 
دەربـــارەی ژیانـــی هاوســـەریی خـــۆی 
و تـــۆم كـــروز ئاشـــكرا كـــرد كـــە تـــا 
نەبـــووە  زانـــراو  كـــەس  لای  ئێســـتا 
مایـــەی  بـــووە  رادەیەكیـــش  تـــا  و 
سەرســـوڕمانی زۆر كـــەس، چونكـــە 
هۆكاری ســـەرەكیی ئەم هاوسەرێتییە 
بۆ پاراســـتنی خۆی بووە لە هۆڵیۆد.
كیدمـــان رایگەیاند كـــە لەبەر ئەوەی 
ئـــەو كات كـــروز یەكێـــك بـــووە لـــە 
ئەســـتێرە هـــەرە نـــاودار و بەهێزەكانی 
ژیانـــی  بـــووە  هۆڵیـــۆد 
هاوســـەرگیرییان هۆكارێكـــی 
ســـەرەكی بوو بۆ پاراســـتنی 
لە هەوڵەكانی دەســـتدرێژی 
ســـێكی كـــە ئـــەو كات زۆر 
بەربـــاو بـــوو لـــە هۆڵیۆد.
 51 تەمـــەن  ئەســـتێرە  ئـــەم 
ســـاڵییە لـــە وتارێكـــدا لـــە 

گۆڤـــاری )نیۆیۆرك( دەبارەی ئافرەت و هێزنووســـیویەتی 
و دەڵـــێ: من جیا ل زۆر ئافرەتە ئەكتەرەكان لە تەمەنێكی 
زۆر زوودا ژیانـــی هاوســـەریم پێكهێنـــا لەگـــەڵ توم كرۆز 
ئەمـــەش بـــۆ ئـــەوە نەبوو كـــە بە هێز بـــم، بەڵكو لـــە پێناو 
ئـــەوە بـــوو كـــە بمپارێزێت. راســـتە من تۆمم خۆشویســـت، 
بەڵام هاوســـەرگیرم لەگەڵ كەســـێكی زۆر بەهێز و ناسراو 
وایكـــرد پارێزراو بم لەدەســـتدرێژی ســـێكی كـــە ئەو كات 
زۆر بەرباوبـــوو، مـــن كاری خـــۆم دەكـــرد و زۆر بەهێزیش 

پارێـــزراو بووم.
 Days( فیلمـــی  لـــە  بەشـــداریكردنیان  دوای  لـــە 
رابـــردوو  ســـەدەی  نەوەدەكانـــی  لـــە   )of Thunder
چیرۆكێكـــی خۆشەویســـتی لەنێـــوان كیدمـــان و تۆمـــدا 
درووســـت بـــوو و ژیانـــی هاوســـەرییان پێكهێنـــا، بەڵام لە 
ســـاڵی 2001 جیابوونـــەوە دوای ئـــەوەی دوو منداڵیـــان 

تەبەننـــی كـــرد.
دەســـتدرێژی  لـــە  بـــاس  كیدمـــان  وتـــاردا  هەمـــان  لـــە 
سێكســـی دەكات و دووپاتـــی دەكاتـــەوە كـــە ئەویـــش وەك 
زۆر لـــە خانمـــە ئەكتەرەكانی دیكە دوچاری دەســـتدرێژی 
بۆتـــەوە لـــە چوارچێـــوەی كارەكەیـــدا، بەڵام ئامـــادە نییە 

وردەكارییەكانـــی ئـــەم بابەتـــە بـــاو بكاتـــەوە.

نیكۆل كیدمان: تۆم كروز منی لە هۆڵیۆد پاراست

هەژان هێرش: 

و  دراما  هونەری  نێو  دیاری  ناوێكی  هێرش  هەژان 
فیلمی كوردییە. لەنێو خەڵكیدا خۆشەویستە و بۆ هەر 
وێنەی  و  كۆدەبنەوە  لێی  هەوادارانی  بڕوات  شوێنێك 
لەگەڵ دەگرن. هەژان ماوەیەكە سەرقاڵی پڕۆژەیەكی 
لە  كار  یەكەمجار  بۆ  سینەماییە،  نوێی  و  گرنگ 
دروستكردنی فیلمێكی ئەنیمەیشنی كوردی بەشێوازی 

سێ رەهەندی دەكات،.
ئایا  كە  پرسیارە  ئەو  و  نواندن  و  راگەیاندن  بارەی  لە 
زیاتر خۆم  نزیكە؟ هەژانە دەڵێ:  لێیەوە  زیاتر  كامیان 
لە كاری نواندن دەبینمەوە، چونكە هۆكاری ئەوەی كە 
لێ  سوودی  كە  بوو  ئەوە  راگەیاندن،  بەشی  چوومە 
وەربگرم بۆ كاری نواندن، هەڵبەتە من لە پۆلی دوانزەی 
ئامادەیی نمرەیەكی زۆر باشم هێنا و لە بەشی فیزیا 
وەرگیرام، بەڵام بە حەزی خۆم تەنازولم كرد بۆ بەشی 

راگەیاندن.

لە بارەی ئەوەی چۆن فیلم و سینەما بەهێزتر بكەین 
لە رووی جەماوەرییەوە هەژان وتی: ئەگەر فیلمێكی 
باشی كوردی هەبێت خەڵك دەچێتە سینەما، بەڵام ئێمە 
دوو كێشەمان هەیە، یەكەم لەڕووی مادییەوە خەڵك زۆر 
كێشەی هەیە. دووەم لەڕووی پەروەردەوە، دەبێت وەزارەتی 
پەروەردە و خوێندنی باڵا لەگەڵ سینەماكانی كوردستان 
بكەن  پەیوەست  قوتابی  ئەوەی  بۆ  بكەن  هەماهەنگی 
بە سینەما، بەلایەنی كەم دەبێت هەفتەی جارێك بچنە 
سینەما، بەم هۆیەشەوە كولتووری سینەما باودەبێتەوە.
لە  دەڵێ:  هەژان  میدیاش  سۆشیال  بە  سەبارەت   
ئینستاگرامەكەم  دەردەكەوم، چونكە  زیاتر  ئینستاگرام 
ناوی  بە  بارانەوەیە،  هەژان  ناوی  بە  كە  گشتییە  بۆ 
كوڕەكەمەوەیە، لەبەر ئەوەی بەداخەوە پەیج و ئەكاونت 
بە ناوی هەژان هێرشەوە زۆر دانراوە، بۆیە من ئەو ناوەم 

بۆ هەڵبژاردووە.

ــۆنالی بەندەر بە هۆی  ــراوی بۆڵیۆد ســ ــ خانمە ئەكتەری ناس
ــێرپەنجە،  ــ ــە رووبەڕووبوونەوەی نەخۆشــــیی ش ــ ــــی ل ورە بەرزی
ــەو  ــ ــۆ ئ ــ ــا ب ــ ــــەك تەنی ــدوو ن ــ ــــی زین ــە نموونەیەك ــ ــتا بۆت ئێســ
ــێرپەنجە بوونەتەوە، بەڵكو  ــ ــانەی تووشــــی نەخۆشــــیی ش ــ كەس
ــەوە  ــ ــانەی بەدەســــت گرفت ــ ــەو كەس ــ ــــۆ گشــــت ئ ــــەت ب تەنان

ــە ژیانیاندا. ــ ــن ل ــ دەناڵێن
ــەر وەردەگرێت لە  ــــۆرك چارەســ ــە نیۆی ــ ــتا ل ــۆنالی كە ئێســ ســ
ــتاگرام  ــە ئەنســ ــ ــێرپەنجە ل ــ ــەرزی نەخۆشــــیی ش ــ ــتێكی ب ئاســ
ــە چــــۆن  ــ ــەوە دەكات ك ــ ــاس ل ــ ــدا ب ــ ــــی نووســــی و تێی نامەیەك
ــەو ماوەیەی  ــ ــۆزەكانی دەكات ل ــازار و ســ ــ ــەڵ ئ ــە لەگــ ــ مامەڵ
ــەو نامەیەیدا  ــ ــــت، هەر ل ــە چارەســــەری پێویســــت وەردەگرێ ــ ك
ــاژ كردن،  ــ ــوو لە كاتی مكی ــ ــە وێنەیەكیشــــی لەگــــەڵ داناب ــ ك
ــەر دەكات  ــــاس لە دوو مانگــــی یەكەمی وەرگرتنی چارەســ ب
ــیان زۆر زۆر  ــــاش هەندێكیشــ ــــك رۆژەكان ب ــــت: هەندێ و دەڵێ
ــە ماندووبوونێكی زۆر  ــ ــتم ب ــ ــوون، هەس ــ ــراپ و ناخــــۆش ب ــ خ
ــێوەی خول بێت، لە  ــییەكە شــ دەكرد وەك ئەوەی بڵێی نەخۆشــ
ــتە ئازاری  ــتەییەوە دەســــتی پێدەكرد تا دەگەیشــ ــ ئازاری جەس
عەقڵی و ســــۆزی، بەڵام رۆژەكانی چارەســــەری كیمیاوی و 

ــتەرگەری زۆر ناخــــۆش بوون. دوای نەشــ
ــــی جوانی  ــاڵییە وتەیەك ــ ــەن 43 س ــ ــە ئەكتەرە تەم ــ ــەم خانم ــ ئ

ــە  ــ ل ــاوداری  ــ ن ــایەتییەكی  ــ كەس
نووســــی  خــــۆی  ــتاگرامی  ئەنســ
ــــی  دەمزان ــــن  م ــــێ:  دەڵ ــە  ــ ك
ــــرس بدەم  ــە ت ــ ــــگا ب ــەر رێ ئەگــ
ــان  ــ بێگوم ــــێ  ببەزێن ــن  ــ م
و  ــەرناكەوێ  ســ ــەم  ــ كاروانەك
ــر دەڕۆم، چونكە  ــ بەرەو هەڵدێ
ــــی زۆر لە  ــا راددەیەك ــ ــــرس ت ت
ــتپێدەكات  ــ دەس ــەوە  چیرۆكێكــ

ــن، بۆیە  ــ ــــۆ خۆمانی دەڵێی ــە ب ــ ك
ــە چیرۆكێكــــی  ــ ــژارد ك ــ ــەوەم هەڵب ــ ئ

ــۆم بڵێم،  ــ ــرەت بۆ خ ــ ــــی ئاف ــە چیرۆك ــ ــر ل ــ جیاوازت
ــێكی بەهێز  ــــن ســــەلامەتم، من كەســ ــە م ــ ــدا ك ــ بڕیارم

ــــێ. ــــت بمبەزێن ــتێك ناتوانێ ــــچ شــ ــووم و هی ــ ب
ــە گرنگیی  ــ ــدا باس ل ــ ــــی نامەكەی ــە كۆتای ــ ــۆنالی ل ســ
ــەكە لەلایەن خۆیەوە دەكات ودەڵێ:  چاودێری نەخۆشــ
ــــی لە  ــۆم دەدەم بەتایبەت ــ ــە خ ــ ــتا گرنگــــی ب ــن ئێســ ــ م
ــەرەكەم و  ــەر چارەســ ــــن و بەردەوامم لەســ ــواری خەوت ــ ب
ــــن كات بگەڕێمەوە ماڵەوە  ــە بە زووتری ــ ــم لەوەی چاویشــ

ــتكردنەوە بە ژیان. ــارە دەســ ــ و دووب

سونالی بەندەر رووبەڕووی نەخۆشی دەبێتەوە

ـــەر كونجێكـــی  ـــە ه ـــان ل ـــتان ی ـــە كوردس ـــەر چ ل هون
ــێوازی هەیـــە و  ــدا بێـــت، یـــەك پێناســـە و شـ جیهانـ
دونیـــای هونـــەر بـــۆ هەمـــوو لایـــەك وەك یـــەك و بـــێ 
ســـنوورە، ئـــەوەی هەیـــە توانـــا و داهێنانـــی جیـــاواز لـــە 
یەكتـــری و گوزارشـــتكردن و دەربڕینـــی هونەرەكـــە 
لـــەم  مرۆیـــی.  كۆمەڵگـــەی  بـــە  گەیاندنیـــە  و 
روانگەیەشـــەوە، هونـــەرە جوانـــەكان بـــە گشـــتی لـــە 
ـــی كـــورد هەمـــان پێناســـە  كوردســـتان و هونەرمەندان
و چوارچێـــوەی هونەرمەندانـــی جیهانـــی وەردەگـــرن، 
بـــە جیـــاوازی توانـــا و داهێنـــان و كاری گـــەورە و 
ــاوە.  ــان رەخسـ ــەو دەرفەتـــەی بۆیـ ــاوازە، بەپێـــی ئـ نـ
هەمـــوو  لـــە  خۆمانـــدا  هونەرمەندانـــی  لەنـــاو 
بـــوارەكان هونەرمەنـــدی كارامـــە و بەتوانامـــەن هـــەن، 
كـــە لەســـەر ئاســـتی ناوخـــۆ و دەوروبەریشـــدا دیـــارن. 
ـــن گـــرووپ  ـــەری موزیكـــدا، چەندی ـــواری هون ـــە ب ل
و یانـــەی هونەریـــی جۆراوجـــۆر هـــەن و لەناویانـــدا 
جۆرەهـــا هونەرمەنـــد دەبینرێـــن، بـــە ئاســـت و توانـــای 

جیاجیـــاوە، لەناویشـــیاندا چەندیـــن هونەرمەنـــدی 
ئەكادیمـــی و شـــارەزا هـــەن، كـــە دەكـــرێ ببنـــە 
لـــە  میوزیـــك  دیارەكـــەی  هـــەرە  رووە  و  واجیهـــە 
و  میوزیكـــن  بـــواری  پێشـــەنگی  كوردســـتاندا 

ــۆ دەدا. ــان بـ ــان گەواهییـ ــوێنپەنجە و كارەكانیـ شـ
ئێســـتا لـــە كوردســـتان، وێـــڕای چەندیـــن گـــرووپ 
دەكـــرێ  تێبینـــی  ئـــەوەی  موزیـــك،  دەســـتەی  و 
كـــە چەنـــد ئۆكســـترایەكیش بـــە نـــاوی جیاجیـــا 
لـــە شـــارەكانی كوردســـتاندا هـــەن، بـــەڵام ئـــەوەی 
جێـــی نیگەرانـــی و داخـــە ئەوەیـــە، كـــە یـــەك تاكـــە 
ئۆركێســـترای نیشـــتمانیمان نییـــە، كـــە چەترێـــك بـــێ 
بـــۆ كۆكردنـــەوەی هەمـــوو هونەرمەنـــدە گـــەورەكان 
ــتان  ــی كوردسـ ــەری میوزیكـ ــە هونـ ــت لـ و گوزارشـ
بـــكات. ئـــەو ئۆركێســـترایانە كـــە لێـــرە و لـــەوێ 
توانـــای ئـــەم و ئـــەو هونەرمەندیـــان بـــۆ خۆیـــان 
ــا بـــاش  بـــردووە، ســـەرەنجام وای كـــردووە، كـــە توانـ
و زۆرەكان لـــە یـــەك دوور بـــن و هەریەكـــە و لـــە 

ئۆركێسترای نیشتمانی

گرووپێكـــدا بێـــت، كوردەواریـــش لەمێـــژە گوتوویەتـــی 
)ســـوارێك بەتەنیـــا تـــۆز نـــاكات(، بـــەڵام ئەگـــەر 
ئـــەو هونەرمـــەدە نـــاودار و شـــارەزایانە لـــە یـــەك 
ئۆركێســـتی نیشـــتمانی كـــۆ ببنـــەوە و حكوومـــەت و 
دامـــەزراوە پەیوەندیدارەكانیـــش هـــاوكار و پشـــتیوانیان 
بـــن، دەتوانـــن زۆر داهێنانـــی نـــاوازە بخوڵقێنـــن و 
ــە  ــترایانەی لـ ــەو تیـــپ و ئۆركێسـ ــزی ئـ ــە ریـ بچنـ
پێگەیـــان  و  نـــاو  میوزیكـــدا  هونـــەری  جیهانـــی 

دیـــارە.
نیشـــتمانی،  ئۆركێســـترای  وڵاتـــان،  هەمـــوو  لـــە 
وەك تاكـــە دامـــەزراوەی گـــەورە و رووی دیـــاری 
هونـــەری موزیكـــی ئـــەو وڵاتـــە، لـــە كۆنفرانـــس و 
فێســـتیڤاڵە جیهانـــی و نەتەوەیـــی و نیشـــتمانییەكاندا 
نوێنەرایەتیـــی گـــەل و نیشـــتمان و كولتـــووری 
خۆیـــان دەكـــەن و هەمـــوو كەســـێكیش رێزیـــان 
بـــە  كارەكانیـــان  و  بەرهـــەم  و  دەنـــێ  لـــێ 
هەنـــد وەردەگـــرێ. ئەركێكـــی نەتەوەیـــی 

ــاوەن  ــتانیش خـ ــەی كوردسـ ــە ئێمـ ــە كـ و نیشتمانیشـ
ئـــەو ئۆركێســـترایە بیـــن، كـــە نوێنەرایەتیمـــان بـــكا 
و مەزڵومیەتـــی كـــورد و كولتـــوورە جوانەكـــەی، 
ــا بناســـێنێ و  ــتر بـــە دونیـ لـــە رێـــی هونـــەرەوە باشـ
ـــا  ـــڕ بەه ـــە دامەزراوەیەكـــی پ ـــاو خۆشـــماندا، ببێت لەن
و رووی ئەوەمـــان هەبـــێ لەنـــاو گـــەلان و میللەتانـــدا 
ــان  ــەنی خۆمـ ــی رەسـ ــگ و رەنگـ ــاواز و دەنـ ــە ئـ بـ
بانگـــی كـــوردەواری بـــە گوێیانـــدا بدەیـــن. حەیـــف و 
ـــدە  ـــە هونەرمەن ـــی بەرچـــاو ل ـــە ژمارەیەك ـــە ك مخابن
ـــەو گـــرووپ،  ـــەم گـــرووپ و ئ ـــی كـــورد ل بەتواناكان
ـــان  ـــە كوردســـتان ی ـــرە ل ـــان، لێ ـــەم ئۆركێســـترا و لەوی ل
ــان وەك پێویســـت دەرناكـــەوێ،  لـــە دەرەوە، تواناكانیـ
بوونـــی گـــرووپ و تیپـــی جیاجیـــا رەت ناكەینـــەوە 
و دیاردەیەكـــی دروســـتە، بـــەڵام دروســـت ئەوەیـــە كـــە 
ــتمانیمان هەبـــێ و  ــترایەكی گـــەورەی نیشـ ئۆركێسـ
نوێنەرایەتیـــی گـــەل و هونـــەر و هونەرمەندانمـــان 

بكات.

